
O„ZBEK XALQ CHOLG„U ASBOBLARI TARIXIDAN 

 

Ibrohim Fayzullayevich Qayumov  

Buxoro davlat universiteti “San‟atshunoslik” fakulteti musiqa ijrochiligi va 

madaniyat kafedrasi kata o‟qituvchisi. 

 

Annotatsiya:  Musiqa cholgʻulari ijrosida har bir millatning musiqa ijrochiligiga 

xos milliy musiqiy sadolanish qoidalari, milliy musiqiy ijro tuzilmalari, ijrochilik 

maktablari, musiqiy holat, musiqiy asarlar, ijro bezaklari, mahorat va boshqa musiqa 

ijrochiligiga mansub masalalar namoyon boʻlib turadi. Ushbu   maqolada     musiqa 

cholgʻulari, cholgʻu ijrochiligining  taraqqiyoti tarixiy manbalar  asosida tahlil 

qilingan. 

Kalit so‟zlar: Musiqa ilmi, cholgʻu ijrochiligi, nagʻma, qo„shiqlar, allalar, 

o„lanlar, laparlar, doston. 

 

Musiqa ilmining amaliy va nazariy taraqqiyotida, xususan cholgʻu ijrochiligida 

milliy musiqa cholgʻularining ham oʻziga xos oʻrni boʻlib, cholgʻu ijrochiligi musiqa 

asarlarini paydo boʻlishida, musiqa madaniyatining rivojlanishida, asrlar osha 

takomillashib, bizning davrimizgacha yetib kelishida asosiy omil hisoblanadi. 

Musiqa cholgʻulari, cholgʻu ijrochiligi har bir davrda musiqa ilmining amaliy va 

nazariy taraqqiyotiga asosiy manba hisoblanib, xalq cholgʻulari har bir millatning 

milliy musiqa ijrochiligiga mos ixtiro qilinadi. Musiqa cholgʻulari ijrosida esa har bir 

millatning musiqa ijrochiligiga xos milliy musiqiy sadolanish qoidalari, milliy musiqiy 

ijro tuzilmalari, ijrochilik maktablari, musiqiy holat, musiqiy asarlar, ijro bezaklari, 

mahorat va boshqa musiqa ijrochiligiga mansub masalalar namoyon boʻlib turadi. 

Chunki milliy musiqa cholgʻularida asosan koʻproq har bir xalqning milliy musiqa 

merosiga oid musiqiy asarlari ijro etiladi va shu bois xalq cholgʻulari deb ataladi. Har 

bir millatning musiqa merosi, milliy musiqa cholgʻularining ijrolaridagi sadolanish 

bilan bir-biridan farq qiladi va ijro musiqiy asarlarni qaysi millatga mansubligidan 

darak beradi. Masalan: arab, fors, turk, hind, oʻzbek, tojik, qozoq, qirgʻiz, turkman 

musiqasi va hokazo. Hosil qilingan musiqa sadolaridan biri ―nagʻma‖ deb atalib, 

―nagʻma‖ ikki xil nomlangan. ―Qavliy‖ bu tabiiy inson tovushidagi sadolar va ―fe‘liy‖ 

esa sun‘iy deb sanalib, ya‘ni musiqa cholg‘ularidan chiqadigan musiqiy sadolar 

tushuniladi.5 

                                                             
5 Is’hoq Rajabov. Maqomlar masalasiga doir. Toshkent-1963. 12.s. 

Xalq musiqa merosidagi, avvalambor milliy cholg‗ularda tarannum etilayotgan 

kuy – qo‗shiqlar, allalar, o‗lanlar, laparlar, dostonchilik qo‗shiqlari va kasbiy 

ijrochilikning professional mazmunidagi badiiylashgan madaniy, ma‘rifiy va estetik 

ideallardan yosh avlod tarbiyasida milliy o‗zligiga xos tavsiflar kabi foydalanish va 

sadolanishlarning yanada chiroyiga erishish, ularni milliy istiqlol g‗oyalari ruhida 

kamol topishida, qolaversa, ta‘lim va tarbiyani milliy asoslarda barpo  etishda 

poydevor  vazifalarini o‗taydi. O‗zbek xalq cholg‗u asboblarida ijro etish san‘ati o‗z 

taraqqiyotining ko‗p asrlik an‘analarini meros qilib oldi. Ularning ildizlari qadim-

qadim davrlarga borib taqaladi. 1933-yildagi Ayratom shahristoni arxeologik 

qazilmalarida topilgan madaniy boyliklar, qadimiy adabiy manbalar, o‗zidan ilgari 

turli musiqa asboblari mavjud bo‗lganligidan dalolat beradi. 

Eramiz boshlarida turli tuman xalq cholg‗u asboblaridan kundalik turmushda, 

ovda, saroy hayotida, madaniy bayram marosimlarida, xalq sayillarida ijrochilikda 

keng foydalanilgan. Xalq musiqa cholg‗u asboblari asrlar davomida insonlarning  

ma‘naviy ehtiyojlarini qondirib kelgan. Tasviriy san‘at asarlari, sopol haykalchalar va 

turli xil miniatyuralar  eramizning VII asrdayoq ikki turdagi xalq cholg‗u ansambli 

mavjud bo‗lganligidan  dalolat beradi. 

O‗rta asrlarda xalq musiqa ijodining og‗zaki an‘analari keng tarqalgan bo‗lib, 

ular cholg‗u musiqasinnig har xil janrlari, turkumlari, rang-barang musiqa san‘ati 

turlari, ulkan madaniy meros sifatida  avloddan-avlodga o‗tib kelgan. O‗rta asrlarda  

musiqa ijrochiligi bir-biridan farqi o‗laroq uch xil mustaqil uslub kasb etadi. 

1) Farg‗ona – Toshkent yo‗nalishidagi (chor maqom) 

2) Xorazm ijrochilik yo‗nalishi (olti yarim maqom, panjgoh ham kirgan) 

3) Samarqand – Buxoro ijrochilik uslubi, ya‘ni shashmaqomdir. 

4) Qashqadaryo – Surxondaryo dostonchilik san‘atlari 

XIX asrning oxiri XX asr boshlarida xalq cholg‗ularida ijrochilik san‘ati 

rivojlanishi, yangi ijtimoiy-siyosiy sharoit, Yevropa madaniyati ta‘siri bilan bog‗lanadi. 

XX asrnnig 50-yillaridan yangi sozlarning  orkestr tarkibiga kirib kelishi va ularning 

orkestrdagi  imkoniyatlari oshdi. 

Shunday qilib, o‗zbek xalq cholg‗u asboblarining paydo bo‗lishi va 

takomillashining boy tarixi bilan bog‗liq bilimlar, musiqa ijrochilik texnikasi, 

imkoniyati va  taraqqiyoti qonuniyatlarini ochishga yordam beradi. 

